
¿Mayqan 
empresa, Ignacio?

Tiyay Vilma,
qayna wata hamuq 

empresas rupaymanta 
harkakunapaq llusinata 

crema nisqa rurayta 
qallarichkanña,

ninkum.

Paykunam
tapukuchkarqanku ima 

yachaykunataq ayllunchikpi 
quramantapas, 

rurunkunamantapas 
kanman chayta. Chaymi 

kunan yachayninchikwan 
llusina hampita* 
rurachkankuña.

*Llusina hampi = crema curativa

¡Manam chayqa
allinchu kanman Ignacio! 

Yachayninchikta 
apanankupaqqa chay 
empresa ñawpaqtaqa  
tapuwananchikraqmi 

karqan. 

Tiyuy Julio, chay
empresap runankunam 

regalota munachispa wakin 
yachaq machuchakunawan 

rimarqunku, ichaqa ima 
ruranankupaqpas manam 

willakurqankuchu.

Ignacio, kay
27811 Leymi “Ayllu

yachaykuna amachachiq” sutiyuq 
kamachikuymi niwanchik, 

ñawpaqtaraqmi chay empresario 
runakunaqa yachayninchikwan 

ima ruray munasqanta 
willawananchik, chaymanhina 
ñuqanchikpas uyakuchwanpas 
manapas, autorizachwanpas 

manapas. Hinam kanan.

¿Chayta ruraspari, 
qullqichanankupaqchu 

ayllu yachaykunata 
apankuman?

Tíyuy, ichaqa 
chaymantaqa manam 
imatapas niwankuchu, 
qullqichasqa ganancia 

kananmantapas, manam. 
¿Kunanri, imallatapas 

rurachwanraqchu?

Manam chayllachu,
Vilma. Negociopi qullqichanqaku 

chayqa, ñuqanchikwan 
rimanakuspam huk contratota 

qillqananku, chayllaraqmi 
yachayninchikwanqa imatapas 

rurankuman.

Arí, Ignacio,
¡Imallatapas 

rurananchikmi! mana 
uyakuyninchikwanqa 

manam kaykuna rurayta 
atinkumanchu:

• Yachay riqsichiyta,
• Yachay rantiyta

• Yachaywan imatapas 
rurayta.

Ayllu runam autorizanan, 
hinaspapas manam 
llullakunkumanchu. Indecopi wasiman 

riqsichimusun, chaypim 
“acción por infracción” nisqata 

churamusun; kamachikuyta 
mana kasukuspa

puriq runakunapaq,
denunciatahina. 

Chayqa,
¿imatam rurasun, 

turay?

Haykaptaq chay acción por infracción 
nisqatari churachwan:

•Ayllu yachaykuna riqsinapaq mana allin 
kamachisqa kaptin, chayqa kay ninanta: mana 
uyakuyninchikwan ayllu yachaykunata 
hukkunaman riqsichisqankurayku, mana 
autorizachkaptinchik apasqakurayku; ayllu 
mana uyakuptinku suwapihina 
yachaykunata apaspankurayku.

•Ña rimanakuspa yachay 
riqsinankupaqpas 
apakunankupaqpas, 
paykunallawan rimanakusqaña 
kaptinpas hawa runakunaman 
willakusqankurayku.

•Chayhina kaptinqa 
kanqapunim chay 
kamachikuykuna mana 
allin hunt’achisqa, 
mana  kasukuqkuna, 
sarunchakuqkuna, kikin 
Ley 27811 
kamachisqanmanhina.

¿Julito, llapan
ayllu yachaykunamanchu 

chay nisqayki
aypanman?

Chayqa tiyasqanchik
Pacha Mamapi kawsaykunamanta 

paqariq yachaykunapaqmi;
chay ukupim kachkan 
yurakunamantapas, 

uywakunamantapas yachaykuna, 
ichaqa hawa runa manaraq 

riqsisqan yachaykunapaqmi.

¿Tiyuy, imaynatataq  
acción por infracción 

nisqatari churana?

Indecopi wasimanmi 
denunciatahina 
churananchik. 

Chaypaqmi kaykunata 
apachinanchik:

a) Mayqan ayllu runam denuncian, payta sutinta;

b) Denunciasqa empresapapas umalliqnin runapapas 
sutintapas maypi tiyasqantapas churana;

c) Indecopi wasipi ayllu yachay registrop yupayninta, 
mana chayqa mayqan yachay apasqankuta 
riqsichina;

d) Imapis kamachikuyta mana respetarqanchu chayta 
riqsichina, maypim chay karqan, huk 
willakuykunatapas willana;

e) Imapim yachakun, pim rikurqanpas uyarirqanpas, 
chaytapas churana;

f) Yachay amachanapaq medida cautelar nisqata 
manakuña.

¿Denuncianapaq 
pruebakunari, 
imataq, tío?

Mana allin rurasqankuta 
riqsichinapaqmi tukuy ima kanan: 
qillqakuna, fotokuna, rimasqanku 

grabasqakuna, videokuna ima. 
Hinaspapas hawamanta estudio nisqa 

ruraqkunap willakusqankuna, 
Indecopimanta qawaq risqanku 

qillqakunapas kanmanmi.

Allinmi turiy
Julio, ichaqa ¿manachu 

“ayllu yachay Registron” 
nisqamanta aschatawan 
willaykamuwankiman?

Ayllu runakunaqa
Indecopi wasipim 

yachayninchikkunata 
registrachinanchik, chaymi 

ayllunchikpa yachayninkunaqa 
waqaychasqahina kanqa. Ichaqa, 

mana Registroyuq kaspapas 
denunciallachwanmi.

¿Denunciamantari 
imatawantaq 
rurananchik?

Indecopi wasi 
chaskiwaspanchikmi, chay 

runakuwan rimanakunan, pichqa 
punchawkaman kutichinanpaq 

plazota qun. Hinaspapas, 
Indecopi munaspanqa aylluta 

qawaqpas tapuqpas
rinmanmi.

Indecopi
wasi, kikinmantapas 
mañakuptinchikpas, 

"medidas cautelares" nisqata 
kamachikamunmanmi.

¿Chay denuncia 
chuyanchakunankam

ari, imaynataq 
yachayninchikmanta 

derechonchikqa 
qipanqa?

¿Imataq
chay “medidas

Cautelares” 
nisqari, tío?

“Medidas cautelares”
nisqaqa ayllu yachaykuna 
amachanapaqmi, denuncia 
chuyanchakamunankama 

derechonchik mana usuchisqa 
kananpaqmi.

¿Imakunatataq
medidas

cautelares nisqa ukupi 
rurachwan?

Kaykuna
ruraytam atinkuman, 

wakillantapas 
llapantapas:

•Mana uyakuyninchikwan 
llamkasqankuta sayarqachinkuman;

•Yachayninchikwan ima 
rurasqankutapas, ayllu yachay 
apasqankutapas kutichimunkuman;

•Ayllu yachaywan ima 
rurasqankunatapas manam Perú 
suyamanta hawaman 
lluqsinmanchu;

•Denunciasqakunap 
llamkasqan wasitapas 
wichqachinmanmi; 

•Mana ima daño kananpaq 
huk/wak ruraykunatapas 
kamachikamunkumanmi.

¿Indecopi chay 
empresap huchanta 

tarinqa chayri, 
imananqataq?

Chayhina kaptinqa 
multatapas huk, 

castigukunatapas 
qunmanmi.

¿Ima 
castigokunatataq 

churanmanri?

Indecopi wasiqa,
chay empresap llamkaynintam 
sayarqachinman, hinaspapas 

150 UIT nisqaman aypaq 
multata churachinman.

¿Imaynataq 
haykam chay 

multa kasqanta 
yachasun?

Indecopiqa ayllupi lliw 
dañukunatam chaninchanan, 

hayka qullqichasqantapas 
chaninchanallantaq, hinallataq 

allin mana allin runa 
kasqantapas.

Indecopip nisqanta mana 
ruraptinqa kimsa punchawta 

suyaspam llasaqta multarqunman, 
hinaspapas pagananpaqpunim 

kamachinan.

¿Manataq chay 
Denunciasqa runa 

kamachikuyta 
kasunmanchu,

chayrí?

¿Manapunitaq 
kasunmanchu 

chayri, imatataq 
rurana?

Hinalla kaptinqa,
aswantam multata 

yapachikunman qillqa 
kamachikusqanmanhina. 
Hinaspapas Fiscalíaman

Denunciaytapas 
atillankunmantaq.

Indecopi wasi mana 
sayapakuwasun 

chayri, ¿imallatapas 
rurachwanchu?

Arí, panáy, apelacionta 
churachwanmi, ichaqa 15    

punchawmantaña, 
kamachikusqanku qillqata 
willawasqanchikmantaña.

¿Chay
denunciakunapi 

mana purinapaqri, 
imatataq rurachwan, 

tío?

Indecopi wasiwan 
rimanakuspa 

conciliación nisqata 
mañakuyta atisunman, 

chaywanqa aswan 
utqayllam chay 
sasachakuyta 

chuyanchasunman.

¡Kunanqa 
yachanchikñam, ayllu 
yachayninchikkunaqa 

allin waqaychasqa 
allin amachasqa 

kasqantaqa.

¡Yachallanchiktaqmi 
pipas kamachikuyta 

sarunchaptin imakuna 
ruraytapas!

 Instituto Nacional de Defensa de la Competencia y de 
la Protección de la Propiedad Intelectual nisqa sutiyuq 
wasim. Paymi ayllu yachaykunata waqaychaspa 
harkachin, amachan, sayapakun ima.

 Pikunachus chay ayllu yachaykunata pakallapi 
apanqaku, usuchispahina qawarinqaku chayqa, 
paykunapaqmi multata, 150 UIT chaninkama Indecopi 
churanman.

 Hinallataq, chay ayllu yachaykuna pallanapaqpas, 
waqaychanapaqpas, amachanapaqpas Indecopim ayllu    
runakunata yanapan, kallpanchan ima.

Indecopi wasiqa: 

